ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի ԹԻՎ 2169-Լ ՈՐՈՇՄԱՆ ՄԵՋ ԼՐԱՑՈՒՄ և ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. Արդարադատության նախարարություն
	23.06.2023
ԱԱ/02.2/5237-2023


	  «Հայաստանի Հանրապետության կառավարության  2021 թվականի դեկտեմբերի 23-ի N 2169-Լ որոշման մեջ լրացում և փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ

	 «Հայաստանի Հանրապետության կառավարության  2021 թվականի դեկտեմբերի 23-ի N 2169-Լ որոշման մեջ լրացում և փոփոխություն կատարելու մասին» Հայաստանի Հանրապետության կառավարության որոշման նախագծի 1-ին կետի 2-րդ ենթակետում անհրաժեշտ է լրացնել Կառավարության որոշման ամիսը և ամսաթիվը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 4-րդ մասի կարգավորումը, որի համաձայն՝ ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը, ինչպես նաև «կետում» բառը փոխարինել «կետի համաձայն» բառերով:
	Առաջարկությունն ընդունվել է
Նախագծի 1-ին կետի 2-րդ ենթակետում կատարվել են համապատասխան լրացումն ու փոփոխությունը։


	2. Ֆինանսների նախարարություն
	28.06.2023
01/34-2/12590-2023


	Ձեր 16.06.2023թ. N ՆՄ//14953-2023 գրությամբ ներկայացված «Հայաստանի Հանրապետության կառավարության 2021 թվականի դեկտեմբերի 23-ի N 2169-Լ որոշման մեջ լրացում և փոփոխություն կատարելու մասին» ՀՀ կառավարության որոշման նախագծի  վերաբերյալ հայտնում ենք հետևյալը.
ՀՀ կառավարության 23․12․2021թ. N 2169-Լ որոշմամբ (այսուհետ Որոշում) սահմանված է ընտանիքում 3-րդ և յուրաքանչյուր հաջորդ նոր ծնված երեխայի ծննդյան կապակցությամբ 50 հազար դրամ դրամական աջակցություն նշանակելու և վճարելու կարգը։
	Որոշման մեջ կատարված փոփոխությամբ վերանայվել է նոր ծնված երեխայի ծննդյան կարգաթվի որոշման կարգը և ներկայումս հաշվի է առնվում նաև նոր ծնված երեխայի հարազատ կամ համամայր կամ համահայր՝ զինծառայող քույրը կամ եղբայրը, եթե նա մահացել է ՀՀ պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կատարելու ժամանակ կամ հակառակորդի նախահարձակ գործողության հետևանքով։
	Ներկայացված նախագծով առաջարկվում է վերը նշված որոշման շրջանակներում շահառուների կարգաթիվը որոշելիս հաշվի առնել նաև զինվորական ծառայությունից սահմանված կարգով արձակվելուց հետո, սակայն ՀՀ պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կատարելու կամ հակառակորդի նախահարձակ գործողության կամ պարտադիր զինվորական ծառայության ժամանակ ծագած հիվանդության կամ ստացած վնասվածքի հետևանքով մահացած զավակը։
Այս կապակցությամբ՝ տարընթերցումներից և տարընկալումներից խուսափելու նպատակով, առաջարկում ենք ՀՀ կառավարության 23․12․2021թ. N 2169-Լ որոշման 9.1 կետը հիմք ընդունելով՝ Նախագծի 1-ին կետի 1)-ին ենթակետը խմբագրել այն տրամաբանությամբ, որ վերջինումս հստակ նկարագրվի զոհված զինծառայողի ծառայությունից արձակվելուց հետո մահվան պատճառահետևանքային կապը ՀՀ պաշտպանության մարտական գործողություններին կամ հակառակորդի հետ շփման գծում մարտական հերթապահության կամ հատուկ առաջադրանք կատարելու կամ հակառակորդի նախահարձակ գործողության մասնակցության հետ:
	Առաջարկությունն ընդունվել է
Նախագծի 1-ին կետի 1-ին ենթակետը խմբագրվել է՝ հաշվի առնելով նաև այդ դրույթի վերաբերյալ Պաշտպանության նախարարության առաջարկությունը։

	Միաժամանակ, համագործակցելով ՀՀ պաշտպանության և ՀՀ առողջապահության նախարարությունների, ինչպես նաև շահագրգիռ այլ մարմինների հետ՝ խնդրում ենք հստակ գնահատել և ներկայացնել տեղեկատվություն շահառուների խմբի վերաբերյալ՝ նշելով աջակցության տրամադրման հնարավոր ծավալները, տրամադրման ժամկետները և ֆինանսավորման աղբյուրները:
	Ընդունվել է ի գիտություն։
[bookmark: _GoBack]«Հայաստանի Հանրապետության կառավարության 2021 թվականի դեկտեմբերի 23-ի թիվ 2169-Լ որոշման մեջ լրացում կատարելու մասին» ՀՀ կառավարության որոշման նախագծի ընդունման դեպքում Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։ Նախագծով հստակեցվում են 50,000 դրամ դրամական աջակցություն տրամադրելու փաստաթղթերը։

	3. Ազգային անվտանգության ծառայություն
	23.08.2023
11/1268


	«Հայաստանի Հանրապետության կառավարության 2021 թվականի դեկտեմբերի 23-ի N 2169-Լ որոշման մեջ լրացում և փոփոխություն կատարելու մասին» Կառավարության որոշման նախագծի վերաբերյալ առաջարկություններ չկան։
	Ընդունվել է ի գիտություն

	4. Պաշտպանության նախարարություն
	24.08.2023 
ՊՆ/01/5220-2023


	2023 թվականի օգոստոսի 16-ի Ձեր N ՆՄ//20254-2023 գրությամբ ներկայացված «Հայաստանի Հանրապետության կառավարության 2021 թվականի դեկտեմբերի 23-ի N 2169-Լ որոշման մեջ լրացում և փոփոխություն կատարելու մասին» ՀՀ կառավարության որոշման նախագծի ուսումնասիրության արդյունքներով առաջարկում ենք նախագծի 1-ին կետի 1-ին ենթակետով որոշման հավելվածում լրացվող 9.2-րդ կետը շարադրել հետևյալ բովանդակությամբ՝	
	«9.2 Սույն կարգի 9.1-ին կետի իմաստով անձը համարվում է զոհված նաև այն դեպքում, երբ նա մահացել է զինվորական ծառայությունից սահմանված կարգով ար-ձակվելուց հետո և մահվան պատճառը Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կատարելու ժամանակ կամ հակառակորդի նախահարձակ գործողության հետևանքով կամ պարտադիր ժամկետային զինվորական ծառայության ընթացքում ձեռք բերած հիվանդությունը կամ ստացած վնասվածքն է:»: 	

	Ընդունվել է
Նախագծի 1-ին կետի 1-ին ենթակետով որոշման հավելվածում լրացվող 9.2-րդ կետը խմբագրվել է։

	5. Ներքին գործերի նախարարություն
	24.08.2023
43/21/103126-23

	Ի պատասխան Ձեր 15․08․2023թ․ թիվ ՆՄ//20254-2023 գրության՝ ՀՀ ներքին գործերի նախարարությունում ուսումնասիրվել է Հայաստանի Հանրապետության կառավարության 2021 թվականի դեկտեմբերի 23-ի N 2169-Լ որոշման մեջ լրացում և փոփոխություն կատարելու մասին ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան:
	Ընդունվել է ի գիտություն



